
IsiNdebele Grade 7 Serious Revision Guide ( elempendulo) ibhalelwe  

ukuthi incedise abafundi ekwenzeni impindamuva elohlonzi lapho belungiselela 

imihloliso yePrimary  kuhlelo olutsha lwezemfundo oluphathelane lamasiko lokuphila 

kwethu (Heritage Based Curriculum). Ugwalo lolu luyahlomisa abafundi ngamacebo 

azabancedisa ukuthi  baphumelele emihlolisweni yokuphela kwebanga lesikhombisa.

Nantu uluhlu lwezinto ezenza ukuthi ugwalo lolu lube yisikhali esibukhali 

ekulungiseleleni impindamuva yezifundo zesiNdebele.

• Luqalisa ngokuchasisa  ngamafitshane okuyikho okumqoka okukhangelelwe 

ukuthi kufundwe esiNdebeleni okukuhlelo olutsha lokufundwa kwamasiko 

lokuphila kwethu (Heritage Based Curriculum).

• Lulemisebenzi  etshiyetshiyeneyo  ngokwenzakala empilweni yanamuhla 

laleyo eyayizolo njalo imisebenzi  le  ilobude obuyibo obukhangelelweyo.

• Luyachasisa kamhlophe indlela ezikhangelelweyo ukuthi izihloko  

ezitshiyeneyo ziphendulwe ngazo okugoqela indatshana, incwadi, ingxoxo, 

impikiswano, inzwisisa, isifinqo lokusebenzisa inkulumo eqondileyo kusiya 

ngomumo.

• Luyalola ingqondo zabafundi ekukhulumeni, ekulaleleni, ekubaleni 

lekubhaleni isiNdebele esiqondileyo.

• Kulezibonelo zamaphurojekithi (School Based Projects) ekucineni 

kwesahluko sinye ngasinye ukuze  umfundi ancediseke ekwenzeni eyakhe 

iphurojekithi kulelibanga lesikhombisa.

• Kulolugwalo kulemihloliso elitshumi lanhlanu efanana laleyo ebhalwa 

ekucineni kwebanga lesikhombisa egoqela imihloliso yephapha lakuqala 

leyephepha lesibili. Lokhu kwenza abafundi balungiselele ngokugcweleyo 

ukubhala imihloliso yalelibanga.

• Ugwalo lolu lupha abafundi impendulo zemisebenzi abayiphiweyo 

kuhlanganisela lezemihloliso yonke ekulolugwalo.

Ugwalo lolu lwaphiwa imvumo lugatsha lweMinistry of Primary and Secondary Education 

ukuthi lusetshenziswe ezikolo.

1Isahluko Ukulungiselela imihloliso

Isandulelo
Lolugwalo luqukethe amacebo okulungiselela imihloliso yokugqiba izifundo zebanga lesikhombisa. 
Kulolugwalo kuvezwa obala incezu ezitshiyeneyo zolimi ezikhangelelwe ukuthi umfundi webanga 
lesikhombisa abezazi mandulo abhale imihloliso.

Luyamfundisa umfundi njalo luveza amacebo okuphendula imibuzo esephepheni lakuqala lona eliyabe 
lilemibuzo engamatshumi amane. Kuleliphepha kulendatshana ezokuzwisisa ezintathu eziba lemibuzo 
engamatshumi amabili lanhlanu isihlangene kuthi ezinye incezu zolimi zilemibuzo elitshumi lanhlanu. 
Umfundi uyabe ezakhetha impendulo eqondileyo kulezo eziyabe ziphiwe kumbuzo munye ngamunye.

Ugwalo lolu luyafundisa buciko bokubala indaba yokuzwisisa lokufinqa indatshana.

Ugwalo lolu luzafundisa ngokubhalwa kwama phurojekithi abhalwa ngabafundi ekugcwaliseni imihloliso 
yabo yebanga lesikhombisa engamatshumi amabili ekhulwini 20%.

Ugwalo lolu lumumethe izindlela zokukhulisa ubuciko bokubhala imihlobo eyehlukeneyo eyezindatshana 
ezigoqela indaba zokulandisa, ingxoxo, inkondlo, imibiko, lokwenziwa kwezinto ezithile lezincwadi 
eziyimihlobo etshiyeneyo.

Ukulungiselela imihloliso: njengoba umhloliso uqakathekile ukuthi uhlole ulwazi lomfundi, kufanele-ke 
ukuthi wena mfundi wenze amalungiselelo eneleyo ukuze kubelula lapho usubhala umhloliso.

Isimo somhloliso

Umhloliso ka Grade 7 ulotshwa kungamaphepha amabili.

Iphepha lakuqala
Iphepha lakuqala lilemibuzo lemiklomelo engamatshumi amane. Kuleliphepha uhlolwa ulwazi lwakho 
lokubala uzwisisa izindaba. Uhlolwa njalo ubuciko bokusebenzisa incezu ezitshiyeneyo zolimi. Imibuzo 
yenzwisisa ingamatshumi amabili lanhlanu evela kundatshana, okungaba yingxoxo, inkondlo, umbiko kumbe 
incwadi kuthi eyolimi ilitshumi lanhlanu. Uyakhuthazwa-ke mfundi ukuthi ubale indatshana uyizwisise 
kanengi hatshi kanye ukuze uyizwisise. Kuleliphepha njalo uyabe ukhetha impendulo eyodwa eqondileyo 
kwezine oziphiweyo. Iphepha leli libhalwa phakathi kwehola elilodwa lemizuzu engamatshumi amathathu.

Iphepha lesibili
Kuleli iphepha

Imiklomelo ingamatshumi amathathu. Leliphepha lilezigaba ezimbili. Kusigaba sakuqala umfundi uyakhetha 
isihloko esisodwa kwaziphiweyo abhale ngaso. Lapha uyakhuthazwa ukukhetha isihloko ololwazi ngaso. 

Isigaba sakuqala silemiklomelo engamatshumi amabili njalo uyakhuthazwa ukuthi uchithe ihola elilodwa 
ubhala. Bala izihloko zonke uzizwisise ubusukhetha esisodwa osizwisisayo njalo obona ukuthi ungaphuma 
lemicijo eminengi kuso. Sebenzisa izaga, izitsho amazwi ahlakaniphileyo lolimi olujulileyo ukuze indaba 
yakho ihlabuse.

Kusigaba sesibili kumele uchithe imizuzu engamatshumi amane lanhlanu. Kulendatshana yokuzwisisa 
elemibuzo emihlanu ephendulwa ngemitsho epheleleyo njalo ephawulwe ngokuqondileyo. Umbuzo 
wesithupha yisifinqo sona silemiklomelo emihlanu. Uyakhuthazwa mfundi ukuthi ubale uzwisise indaba 
ukuze wenelise ukudobha imicijo emqoka eyiyo ozabumba ngayo imitsho ufinqa indaba.

Ikhansili yezokubhalwa kwemihloliso (ZIMSEC) iyethula izinsuku zokubhalwa kwemihloliso. Ngakho 
kumele wazi amalanga lesikhathi ozabe uloba khona imihloliso. Ufike kuseselesikhathi esikolo, ukuze uthole 
ithuba lokuhlaliseka kuhle endlini yokubhalela imihloliso.

Unanzelele ukuthi imihloliso ilesikhathi okumele ilotshwe ngaso. Nxa iphepha lilehola lemizuzu engamatshumi 
amathathu kumele ubhale usazi ukuthi uzathatha isikhathi esinganani.

Amaphurojekithi

Abafundi bazabhala amaphorojekithi azabe ele 20% yemklomelo ekupheleni komnyaka lapho abazabhala 
imihloliso ibanike 80% kuthi i 20% ivele kumaphurojekithi lapho eyodwa izabe ile 10%.

Bala iziqondiso ezibhalwe ngaphandle kwephepha ngokunanzelela 
uzizwisise.

Ungaphiwa isiqondiso sokuthi uqalise ukubhala ungachithi isikhathi, vula iphepha lemibuzo ubale ube 
usukhangela izimpendulo oziphiweyo zonke nxa kulokukhetha.

Ungaqala ukubhala umhloliso kawuvunyelwa ukuxoxa kumbe ukucela olunye ulutho kwabanye obhala labo.
Nxa kulolutho olufunayo uyaphakamisa isandla bazakuncedisa abakhokheli balowo mhloliso.

Bana leqiniso ukuthi konke okufunekayo ekubhaleni umhloliso ulakho okugoqela usiba lokuloba (zingaba 
mbili) eziluhlaza okomkhathi loba ezimnyama, isicitshiso lepenseli. Obhalisayo uzalipha amaphepha 
okubhalela impendulo.

Iphurojekithi 1

Isihloko somsebenzi: Ukuqakatheka kwamazilo. 
1.	 Uhlupho olunanzelelweyo (Imiklomelo 5)
1.1	Ingcazelo yohlupho olunanzelelweyo. 

Esikolo sethu kulohlupho lokuthi abafundi abawazi amazilo njalo abakwazi lokuthi asebenzani empilweni 
yabantu abansundu. Uhlupho lolu selubangele ukuthi abafundi beyise amazilo njalo bawabone njengento 
engelancedo ebentwini.

1.2	Injongo 

Injongo yalo umsebenzi

Ngalo umsebenzi ngihlose ukuncedisa  abanye abafundi ukuthi bawazi amazilo lokuthi asebenzani empilweni 
yomuntu. Ngizabavezela ukuqakatheka kwawo.

1.3	Okudingakalayo

a	 Umsebenzi lo uzasebenzisa isiNdebele esiqondileyo.
b	 Awusoze usebenzise imali enengi.
c	 Uzabe ulemifanekiso ekhangayo emehlweni.

2.	 Ukuhlaziyo iminqondo ehambelanayo (Imiklomelo 10)
a	 �Amazilo alotshiweyo ezingwalweni zabafundi.
b	 �Ukunxusa ingcitshi yolimi lwesiNdebele ukuthi izofundisa abafundi ngamazilo.
c	 Inhlelo ezethulwa emsakazweni eziphathelane lolimi lwesiNdebele.

2.2	Ukuhlaziyo umnqondo munye ngamunye

	 Umnqondo wokuqala 

	 Ubuhle bawo

a	 Umfundi uyenelisa ukuzifundela amazilo ngesikhathi sakhe. 
b	 Umfundi uyenelisa ukubuzisisa ngekhaya loba kwabanye abantu ngamazilo. 

Ububi bawo 

a	 Ingwalo ziyadula abanye abafundi abenelisi ukuzithenga. 
b	 Ingwalo ziyadabuka nxa zingaphathwanga kuhle ulwazi ezilumumetheyo beselulahleka. 

Umnqondo wesibili

Ubuhle bawo 

a	 �Abafundi bazathola ulwazi olujulileyo ngamazilo njengoba bezafundiswa ngumuntu ololwazi 
olujulileyo ngolimi lwesiNdebele. 

b	 Abafundi bayathola ithuba lokubuza ingcitshi le lapho abangazwisisi khona.

Bubi bawo 

a	 Ingcitshi zolimi ziyadinga ukubhadalwa ukuthi zizochathekela abafundi ulwazi lwazo. 
b	 Kumele uzidinge kusese lesikhathi ingcitshi ngoba zihlala zimatasatasa ngomsebenzi.

Umqondo wesithathu

Ubuhle bawo 

a	 Inhlelo zemsakazweni zethulwa ngabantu abalolwazi olujulileyo ngohlelo abalwethulayo. 
b	 Unhlelo ezethulwayo emsakazweni zilalelwa ngabantu abanengi ngasikhathi sinye. 

Ububi bawo 

a	 Abantu abanengi abasathandi ukulalela umsakazo. 
b	 Amathuba okubuza imibuzo lapho ongazwisisi khona malutshwana.

3.	� Ukuphuma leminye iminqondo emitsha engaxazulula uhlupho 
olukhona (Imiklomelo 10)

3.1	Izindlela ezingenziwa

a	 Umsebenzi wokwenza ngekhaya. 
b	 Ukudinga ulwazi ngamazilo ebulenjini.
c	 Ukubhala ugwadlwana lwamazilo.

3.2	Ubuhle bempendulo yinye ngayinye 

Impendulo yakuqala 

a	 Umfundi uyathola usizo abantwini abatshiyeneyo ngekhaya.
b	 Ulimi oluzasetshenziswa ngabazasiza umfundi luyabe lululimi olulula. 



54

Impendulo yesibili

a	 Umuntu uyathola ulwazi aludingayo loba yisiphi isikhathi. 
b	 Uyathola ulwazi olutshiyeneyo ebulenjini.

Impendulo yesithathu

a	 Ukwenza ugwadlwana akudingi izinto ezidulayo. 
b	 Ukuzibhalela ugwalo ungasebenzisa ulimi olulula oluzwisisayo

3.3	Ububi bempendulo yinye ngayinye

Impendulo yakuqala 

a	 �Kulabanye abafundi abahlala bengabantwana bodwa kungela umuntu omdala ongabancedisa 
ukwenza umsebenzi wangekhaya.

b	 �Abanye abantu abadala abalalwazi ngamazilo kungakho abangeze bancedisa abafundi 
ngomsebenzi wangekhaya. 

Impendulo yesibili

a	 �Ukuze udinge ulwazi ebulenjini kumele ube lomakhalekhukhwini njalo lowo makhalekhukhwini 
kumele athengwe.

b	 Kudinga ukuthi lubhalwe ngumuntu ololwazi ngezipele eziqondileyo.

4.	 Ukuthuthukiswa komqondo okhethiweyo (Imiklomelo 10)
4.1	�Umqondo okhethiweyo ngokubhala ugwadlwana lwamazilo. 

4.2	Izizatho zokukhetha umqondo okhethiweyo

a	 Ugwadlwana lolu luzabe lulemifanekiso ekhangayo emehlweni. 
b	 Ugwadlwana lulula ukulwenza.

4.3	Okuzasetshenziswa ekwenzeni ugwadlwana 

a	 Imifanekiso ekhangayo. 
b	 Amaphepha okubhalela.
c	 Imanila yokwenza igwaliba logwadlwana. 
d	 Ipulasitiki yokukhava ugwadlwana.

4.4	Izindlela ezizalandelwa ukwenza ugwadlwana

a	 Ukulungisa ugwadlwana ngemanila lebhondi phepha. 
b	 Ukunamathisela imifanekiso etshengisa amazilo.

c	 Ukubhala amazilo atshengiswe emifanekisweni. 
d	 Ukukhava ugwadlwana ngepulasitiki. 

5.	 Ukwethulwa kwempendulo yokucina (Imiklomelo 10)
5.1	Okwenziweyo okubonakalayo

Ugwadlwana olulotshwe amazilo lokuqakatheka kwawo. 

5.2	Okwenziweyo

Ugwadlwana olubhalwe kusetshenziswa imifanekiso lebhondi phepha. 

6.	 Ukucwayisisa impumela lezeluleko (5)
6.1	Ukucwayisisa injongo

Ugwadlwana lolu luyanceda ekufundiseni abafundi amazilo lokuqakatheka kwawo. 

6.2	Ubunzima okwahlanganwa labo ekwenzeni lo umsebenzi 

a	 Kwabalobunzima bokuthola imali yokuphurintisa imifanekiso etshengisa amazilo.
b	 Ubuciko bokubhala okuhlelekileyo

6.3	Amacebo 

a	 Ukungezelela ingwadlwana ezibhalwe amazilo. 
b	 Ukudlalwa kwemidlalo ephathelane lamazilo. 
c	 Ukuba lamakilabhu aphathelane lokusetshenziswa kolimi lwesiNdebele. 

2Isahluko Ukuphindela emuva

Indaba yokuzibumbela
Izikhathi ezinengi sixoxela izihlobo labangane izindaba ezenzakala kwezinye izindawo. Ekuxoxeni 
kwethu siveza obala okwenzakeleyo ukuze lowo obengekho azwisise okwenzakeleyo. Nxa ubhala indaba 
yokuzibumbela uphiwa ithuba lokuveza ubuciko bokuxoxela abakade bengekho ngendlela oyifisayo ngento 
ayaziyo loba eyokuzicabangela.

Okuqakathekileyo okumele ukwazi:

	• Uloba indaba ozikhethela yona, eyenzakalayo loba eyokuzicabangela, ingaziwa kumbe ingaziwa ngu-
lowo obalayo.

	• Ukhululekile ukukhetha isihloko osithandayo phakathi kwalezo oziphiweyo. Khetha obona ukuthi 
ulolwazi ngaso phakathi kwezinhlanu eziphiweyo.

	• Nxa ubhala, ulakho ukutshengisa ubugabazi bokusebenzisa incezu zolimi ezigoqela; izitsho, izaga, 
amazwi ahlakaniphileyo, izifaniso, izifenqo, izenzukuthi lokunye. Incezu lezi kumele zihambelane 
lemitsho yakho.

	• Phawula imitsho ngempawu zokuloba ngokuqondileyo: ufeleba (amabala amakhulu), ikhefana, 
ukubabaza, uphawo lokubuza. Ekucineni komutsho faka u-ngqe.

	• Sebenzisa kuhle ofeleba ekuqaliseni komutsho lasemabizweni abantu, izibongo zabo lasemabizweni 
ezindawo.

Ukubhala indatshana
Indaba yokuzibumbela kumele ibe lesingeniso, umzimba kanye lesiphetho.

Isingeniso

Lesi yisiqalo sendaba. Kumele sibe yisiqendu esisodwa esikhangayo ukuze lowo obalayo abelentshukuntshu 
yokufuna ukubala esiya phambili. Siveza okuqakathekileyo ozaxoxa ngakho. Isingeniso kumele sicace ngoba 
yiso esenza lowo obalayo afise ukuqhubekela phambili ebala.

Isibonelo

Uhambo lwami ngisiya komalume

Lalitshisa bhe, likhupha inhlanzi emanzini. Indawo yonke kwakunkanyazela. Kanti njalo sasesifile ngumhawu 
wamanzi. Sathi sithi bhode ngale koqaqa sakhangwa ludwendwe lwabomama olwaluthwele izinkonxa. Yithi 
labana ngesiqubu silubhekisa kubo.

4Isahluko Ulimi

IsiNdebele lulimi olumnandi njalo olubanzi. Ububanzi lokujula kwalo kuvela encezwini ezinengi ezilwenza lube 
mnandi. Ukuze okhulumayo loba obhalayo ahuge abantu kuyadingeka ukuthi asebenzise incezu ezehlukeneyo 
ngobuciko langobungcwethi obuphakemeyo. Empilweni yamaNdebele kunengi esiphila ngakho loba esiphila 
lakho okuqanjwa ngolimi olwehlukileyo ukuze kube lesisindo loba umnkantsho.

Kuyadingeka ukuthi abantu basebenzise izaga, izitsho, impawu zolimi lezipele eziqondileyo. Ubunengi 
bezinto ezisetshenziswa empilweni kanye lobunye bazo buqakathekile. Ulimi luyahlabusa nxa kuxutshaniswa 
impambosi zezenzo, iziphawulo, izandiso, amabizo emihlobo eyehlukileyo lokunye. Alupheli ulimi 
lwesiNdebele, luthuthuka lusiya phambili. Nanku okunye okuzavela egwalweni lwethu okukhuluma ngolimi.

Ulwazi lwezipele luqakathekile ekulobeni isiNdebele. Alungezake lube lulimi olulotshwa ngezipele 
ezephukileyo njalo ezingaqondanga.

Amabala apelwe kubi

Isibonelo

a	 Inja iluma iyoka - inja iluma inyoka.
b	 Inqungqulu idobhe itsiyane - Ingqungqulu idobhe itshiyane.
c	 Inqodhlana ibheukile - Inqodlana ibhewukile.

4.1	Umsebenzi

Qondisa amabala apelwe kubi akuma-italika emitshweni elandelayo.

1	 Umvudla wapheka unteletsha.
2	 Umtanami uwelwe yimbiza watsha.
3	 Iwhuwhu liwele echagweni laba zivuthu.
4	 Icece likhazimule kwangani ngubane.
5	 Suka pansi kwami wena uyaphupa.
6	 Inja yakhokotha kwaze kwasa ibona ubabemi.
7	 Intombazana ehle njengawe evuka ihleze impisi.
8	 Wena uyibhombojane yomuntu.
9	 Imbiza icacambile ngaphasi.
10	 Abafana batshaugequ bambasulana baze baqhamelana.

Izenzukuthi

Isibonelo

a	 Wakhala amehlo aze ababomvu _________. (gebhu)
b	 Wenyela unyawo lwathi ___________. (qhu)
c	 Wabopha iqhele wathi ___________. (mfi)

4.2	Umsebenzi

Qedisa ngesenzukuthi esiqondileyo.

1	 Wamgubuzela wamuthi ___________ ngengubo.
2	 Inyongo eyaphuma kuye yayiluhlaza ___________.
3	 Umgwaqo weSilobela uqonde ___________.
4	 Isinkwa sasome ___________ saze salahlwa.
5	 Wamuthi ___________ ngenhlanekela wayawela le.
6	 Ukhuni lwephuka lwathi ___________.
7	 Inyama ebolileyo yayinuka ___________.
8	 Waqethuka wathi ___________ ngesiphundu.
9	 Ukudla kwaphela ___________ ngenxa yezihwaba.
10	 Amathonsi amakhulu ezulu athi ___________.

Amabala aphikisanayo

Isibonelo

a	 Imbuzi le icakile kakhulu - inonile
b	 Intombi le imbi okwamagama - inhle
c	 Isihlahla senondo sifitshane kakhulu - side

4.3	Umsebenzi

Phana ibala eliphikisa elidwetshwe umzila ngaphansi.

1	 Inja enkulu iyaluma.
2	 Iqhude leli selikhulile.
3	 Umfazi onatha utshwala ngiyamzonda.
4	 Inkomo le ilekhanda elincane.
5	 Kuyatshisa bhe phandle.
6	 Indawo yeDimbamiwa ilugwadule.
7	 Ubabamkhulu sewatshona.



4746

8	 Indawo yakithi ikhatshana.
9	 Mina ngithanda imibhida evuthiweyo.
10	 Umlamu wami ukhuthele kakhulu.

11	 Khulula impahla lezo.

Ukusebenzisa ofeleba

Isibonelo

a	 umlamuli ubizwe ngumama edolobheni - UMlamuli ubizwe ngumama edolobheni.
b	 umnawami wazalelwa emutare - Umnawami wazalelwa eMutare.
c	 ugogo uzingaki uthanda umzukulu wakhe unora - Ugogo uZingaki uthanda umzukulu wakhe uNora.

4.4	Umsebenzi

Bhala ofeleba (amabala amakhulu) lapho afanele khona emitshweni elandelayo.

1	 sayiwela ingulukudela sisiyafuna imali.
2	 umdala wethu wayengu joshua mqabuko nyongolo nkomo.
3	 igama lemota le kuthiwa yiterano.
4	 ilizwe lakithi izimbabwe lingcelezelane lesouth africa, botswana, mozambique lemalawi.
5	 isindebele lulimi olumnandi kakhulu.
6	 ubaba uzabuya ngomgqibelo.
7	 inyanga le ngunhlolanja.
8	 sobohla manyosi.
9	 Intombi yami kuthiwa ngunokuvela.
10	 bamba uvalo ntombi.

Izindlu zezinto ezehlukeneyo

Isibonelo

a	 Indlu yamabele kuthiwa ___________ (yisiphala)
b	 Indlu yesambane kuthiwa ___________ (ngumlindi)
c	 Indlu yembuzi kuthiwa ___________ (yisibaya)

4.5	Umsebenzi

Indlu yalokho okulandelayo kuthiwa kuyini?

1	 Indlu yomumbu ongabhulwanga kuthiwa ___________.
2	 Indlu yamajaha kuthiwa ___________.
3	 Indlu yenkukhu kuthiwa ___________.

Iphurojekithi 4

Isihloko somsebenzi:Ukulimukisa intsha ngobungozi 
bezidakamizwa

1.	 Uhlupho olunanzelelweyo (imiklomelo 5)
1.1	Ingcazelo yohlupho olunanzelelweyo

Uhlupho olunanzelelweyo ngolokuthi kulabafundi abangazaziyo izingozi ezibangelwa yizidakamizwa 
emizimbeni yabantu. Lokhu sekudale ukuthi abanye abafundi balingeke ekuzameni ukuthatha izidakamizwa.

1.2	Injongo

Injongo yalo umsebenzi 

Ngale iphurojekithi ngihlose ukulimukisa abanye abafundi ngezingozi ezidalwa yikuthatha izidakamizwa. 
Ngizakwenza iposita ezatshengisa njalo ifundise intsha esesikolo laleyo efika esikolo ngezingozi zokuthatha 
izidakamizwa.

1.3	Okudingakalayo

a	 Iposita engizayenza izabe ikhanga emehlweni.
b	 Ayisoze isebenzise izinto ezidulayo
c	 Iposita le izabe ingelabungozi ebantwini.

2	 Ukuhlaziya imiqondo ehambelanayo (imiklomelo 10)
a	 Imifanekiso etshengisa abantu asebelinyazwe yizidakamizwa.
b	 Imikhankaso elimukisayo ngezingozi zezidakamizwa.
c	 Inhlelo kumabonakude eziphathelane lezidakamizwa.

2.2	Ukuhlaziya umqondo munye ngamunye

Umqondo wakuqala

Ubuhle bawo

a	 Abantu bayazibonela ububi obubangelwa yizidakamizwa emzimbeni lasengqondweni yomuntu. 
Bayabona umuntu esegula ngenxa yokuthatha izidakamizwa.

b	 Imifanekiso iyakhanga emehlweni alowo oyikhangeleyo.

3.2	Ubuhle lobubi bempendulo yinye ngayinye

Impendulo yakuqala

Ubuhle bayo

a	 Abantu abayabe benxusiwe bayabe belolwazi olujulileyo ngezidakamizwa.
b	 Abantu bayaphiwa ithuba lokubuza ngabangakuzwisisiyo ngezidakamizwa.

Ububi bayo

a	 Izikhulumi lezi zihlala zimatasatasa kungakho zidinga ukunxuswa kuseselesikhathi.
b	 Izikhulumi lezi zingadinga imali enengi ukuthi zizofundisa ngezidakamizwa.

Impendulo yesibili

Ubuhle bayo

a	 Ulimi olusetshenziswa emidlalweni lulimi olulula oluzwisisekayo. 
b	 Abantwana bafunda ngcono nxa bebukele imidlalo ngoba iyabakhanga.

Ububi bayo

a	 Kudinga isikhathi ukuthi umdlalo ubhalwe.
b	 Abalingiswa badinga isikhathi ukuthi badlale umdlalo abazawethulela abantu.

Impendulo yesithathu

Ubuhle bayo

a	 Kulula ukwenza, izinto zokwenza zitholakala lula.
b	 Akuduli ukwenza iposita, izinto ezisetshenziswa ukwenza zitshiphile.

Ububi bayo

a	 Iposita ayihlali okwesikhathi eside, iyadabuka lula.
b	 Iposita ingadatshulwa ngabantu abagangileyo kumbe idatshulwe ngumoya.

4	 Ukuthuthukisa umqondo okhethiweyo (imiklomelo 10)

4.1	�Umqondo okhethiweyo ngowokwenza iposita etshengisa imihlobo 
yezidakamizwa lobubi bazo.

4.2	Izizatho zokukhetha umqondo okhethiweyo

a	 Posita le izanceda abangakaqalisi ukuthatha izidakamizwa ukuthi bazibone ukuthi zinjani 
ukwenzela ukuthi bengazibona bahle besabe ukuzisebenzisa.

b	 Iposita le izabenza ukuthi babelolwazi olujulileyo ngezidakamizwa.

4.3	Okuzasetshenziswa ekwenzeni iposita

a	 imanila
b	 imifanekiso yezidakamizwa ezitshiyeneyo.
c	 amamakha ayimihlobo etshiyeneyo.
d	 ipulasitiki khava yokukhava iposita.

4.4	Izindlela ezizalandelwa ukwenza iposita

a	 Ukudinga imifanekiso yezidakamizwa ezitshiyeneyo.
b	 Ukunamathisela imifanekiso yezidakamizwa kumanila.
c	 Ukubhala ngamamakha amabizo ezidakamizwa lobubi bazo.
d	 Ukukhava iposita ngepulasitiki khava.

5	 Ukwethulwa kwempendulo yokucina (imiklomelo 10)
5.1 Okwenziweyo okubonakalayo

Iposita eyenziwe ngemanila lemifanekiso etshengisa izidakamizwa ezitshiyeneyo.

6.	 Ukuchwayisisa impumela lezeluleko (imklomelo 5)
6.1	Ukuchwayisisa injongo

Iposita iyanceda ukulimukisa abafundi lalabo abafika esikolo ngobungozi bezidakamizwa ezitshiyeneyo.

6.2	Ubunzima okwahlanganwa labo ekwenzeni umsebenzi lo

Iposita eyodwa idale ukuthi abafundi abanengi babangisane ukubona imifanekiso ebinanyathiselwe bacina 
beyidabula. Imifanekiso ibimncane kakhulu okwenze ukuthi umuntu okhatshana leposita angayiboni.

6.3	Amacebo

a	 Ukungezelela amaposita ukuze abemanengi.
b	 Kusetshenziswe okungadabuki masinyane ekwenzeni iposita ukuze ihlale okwesikhathi eside.
c	 Ukunamathisela iposita lapho okungafikeli khona abantwana.

UMHLOLISO

1
NDEBELE	 7060/1

PHEPHA 1

TIME: �1 HOUR 30 MINUTES

IZIQONDISO ZABABHALI BOMHLOLISO

•	 Phendula imibuzo yonke ephepheni lezimpendulo 
oliphiweyo.

•	 Sebenzisa ipenseli yohlobo lwe HB ephepheni 
lezimpendulo, comba isigombolozi esisodwa.

BALA INDATSHANA ELANDELAYO UPHENDULE IMIBUZO

Elika 4 Mpalakazi lasa selilindelwe ngabafundi bonke kanye lababalisi beDimbamiwa Primary. 
Umphathisikolo uDlamini, ababalisi kanye lekhomithi yesikolo babephitshekile behaluzela bebamba 
lapha lalapha belungiselela ilanga elikhulu lokuhlanyelwa kwezihlahla. Ama-‘gum tree’ ayehelisiwe 
ngempumalanga kwamawofisi esikolo ngoba ayezahlanyelwa khona empumalanga yesikolo.

Kwathi kutshaya ihola lesitshiyagalombili ekuseni wathutsha uFafarara owe-Forest Commission 
ngemota eyayiphapha kwazise wayebona angathi isikhathi sesidliwe ngumangoye. Eqeda ukubingelelana 
lomphathi, waxhawulana labekhomithi. Kungakomi lamathe wayesesewofisini kamphathi sebehlafuna 
ezilingana labo. Lezo zathatha imizuzu engaphansi kwamatshumi amathathu.

Waphuma umuntu wemzini watshengisa isikolo sonke; ababalisi abafundi labadala bekhomithi ukuthi 
izihlahla zihlanyelwa njani emagodini okwasekukade agejwa. Eqeda lapho wonke umuntu wama egodini 
lakhe lesihlahlana sakhe. Ngoba izulu laselihloma empumalanga kakho owamelela omunye. Umsebenzi 
wahle waqala uFafarara elandela eqondisa ukwenziwa kwawo. Zahlanyelwa-ke izihlahla impumalanga 
yonke yesikolo.

Kakho owakhokha umoya loba nje izulu laseliwohloka. Umuntu munye ngamunye wayejabulele 
ukuhlanyela esakhe isihlahla njalo efuna ukusilondoloza ukuze sikhule kuhle. Njengoba okungapheliyo 
kuhlola, umsebenzi wokuhlanyela izihlahla waphela zonke sezihlanyeliwe sezithe wathalala sokukukuhle 
angathi kusengadini yaseEden.

Babongwa-ke abeForest Commission kwajatshulwa kwabanjeya wavalelisa uFafarara.

IMIBUZO

1.	 Izihlahla zahlanyelwa mhlaka bani eDimbamiwa Primary?

A.	 27 Nhlolanja	 B.	 10 Lwezi			   C.	 4 Mpalakazi		  D.	 23 Mpandula

2.	 UFafarara wayesebenza ngaphi?

A.	 eDimbamiwa Primary School			  B.	 eForest Commission		
C.	 esikolo							       D.	 edolobheni

3.	 Ngubani owayengumphathisikolo weDimbamiwa Primary School?

A.	 nguDlamini	 B.	 yikhomithi		  C.	 nguFafarara		  D.	 ngababalisi

4.	 Yisiphi isaga endabeni esithi lokhu akungeke kwenzeke loba nini?

A.	 Wejwayele seka mfana, uzangibona lamuhla.
B.	 Inkomo ingazala umuntu koMhlahlandlela.
C.	 Watshaya utshani.
D.	 Walimala umzimba wonke.

5.	 Kutshoni ukuthi kungakatshi lamathe? Kutsho ukuthi ___________.

A.	 ngoMpalakazi						   
B.	 kusasa		
C.	 esikolo							     
D.	 ngesikhathi esifitshane

6.	 Ayemangaki amaqembu abantu awahlanyela izihlahla ngalelolanga?

A.	 ayemabili		 B.	 ayemathathu		  C.	 ayemane			   D.	 ayemahlanu

7.	 Izulu eliwohlokayo ngelenzani?

A.	 ngelina kakhulu						    
B.	 ngelithonta mbijana		
C.	 ngelidumayo						    
D.	 ngelithweleyo

8.	 Izihlahla zahlanyelwa kuluphi uhlangothi lwesikolo?

A.	 eningizimu	 B.	 empumalanga		  C.	 entshonalanga		 D.	 ezansi

9.	 Yiliphi ibala eliphikisa elithi babejabule?

A.	 babegula		  B.	 babekhala		  C.	 babeqhula		  D.	 babezondile

10.	 Kungani izihlahla zihlanyelwa ngoMpalakazi endabeni oyibalileyo?

A.	 Izulu liyabe lisina ukuthi zibambe kuhle.
B.	 Kuyabe kulinywa umumbu.
C.	 Kuyabekuqanda kakhulu.
D.	 Abantu bonke bayabe befunda

ULIMI

GCWALISA NGEBALA ELIQONDILEYO

11.	 Umangoye

A.	 uyabeletha	 B.	 uyephuka			  C.	 uyanyeleza		  D.	 uyazala

12.	 Izihlahla

A.	 ziyathela		  B.	 ziyazala			   C.	 bhaceka			   D.	 zilamaluba

CHASISA ISAGA LESI

13.	 “Isisu somhambi asinganani singangophonjwana lwembuzi.” kwatsho uFafarara esehamba.

A.	 Ohambayo uqeda ukudla.
B.	 Kufanele athwale ukudla kwakhe osemangweni.
C.	 Ungancitshi isihambi ukudla ngoba siyadla sitshiye, asiqedi kudla.
D.	 Ukudla kwemzini kumnandi.

GWALISA NGEBALA ELIQONDILEYO

14.	 Wanaba wathi ___________ ugogo eseluka icansi.

A.	 mpo			  B.	 thwitshi			   C.	 nabi				   D.	 nta

15.	 Umfana wesikolo wakhuleka wathi ___________.

A.	 siyedlula		  B.	 singene			   C.	 sifike			   D.	 ekuhle!

BALA INKONDLO ELANDELAYO UPHENDULE IMIBUZO

Kuthen’uZulu wamhlawulisa nje?
Kwathi kuhlum’izihlahla sazi wena qho.

Sazi wena Mchil’ othuthumelisayo.
Kuthe kuqal’ ukutshisa wanuka,
Saz’ ukuth’ uhlupho solumaci.

Uth’ umfan’ elus’ izifuy’ aqaphele wena,
Ngokutshetsh’ aziqondis’ ekhay’ izinkomo.

Angek’ acatsh’ esihlahleni ngoba uyasizonda.
Izihamb’ azichelesi ngenxa yakho Mchilo.

Mchilo, wezulu, umthakathi lonyoka sisonke.
Uth’ ufika wen’ uZulu inhliziyo zadlala 

lamaphaphu Ethi phel’ uza lenala yemnyakeni, 
Mchilo. Thina lomama sasala sinkem’ imilomo, 

Saqal’ ukuthalaza lapha lalapha-Siqalaz’ ezibomvu 
Ukuthi sizifihle, Ngob’ uth’ uzondana lokubomvu.

Wakhwaz’ emnyango, wakhwaz’ emsamu.
Kwaxeg’ amadolo, kwajuluk’ izinyembezi

Sisesaba wena Mchil’ ongelamusa.
Ubaba wakhafula wageca phansi ngehloka,

Ngakuzw’ unyikiny’ umhlab’ udeda.
Yiwuphi lowoMchilo’ okhwaza wehlis’ izinyembezi?

Yiliphi lelonin’ eligcwalis’ izifula ngezinyembezi?
Yiyiphi leyondod’ esilethel’ ukudla ikhwaza?
Yiliphi lelonin’ elisiphathel’ ukuphila lemfa?

Ngolalela’ wena ndod’ elomus’ obabayo gamu.

Bathi Mchil’ ulusapho lomhlaba loyezi,
Bathi wena Mchilo ugaywa nguKharibha,

Mchilo lamhlanje ngiyethemba ngithi ngiyakwazi.

Kanti ulwazi lwakho kalungisizi ngalutho,
Lisithi dlwe ngabon’ inyang’ enkul’ ikuqondile.

Ipheth’ uphondo kanye lempande yakwehluleka,
Ngagxumek’ ucing’ olud’ egumeni ngithi kumbe ngakwehluleka.

Isiphetho yikukutshiyel izizukulwane ezizayo,
Wena Mchil’ othatshelwa usesabeka.

IMIBUZO

16.	 Ngubani uMchilo owesabekayo endabeni?

A.	 lizulu		  B.	 ngumoya			  C.	 ngamathonsi		  D.	 ngumbane

17.	 Kuthiwa umbane awuthandi ukuthi abantu bawucatshele ngaphi?

A.	 esihlahleni	 B.	 endlini			   C.	 engadini			   D.	 esidulini

18.	 Kutshoni ukuthi usilwane lonyoka sisonke?

A.	 kuzwana lombane					     B.	 kuhamba lombane
C.	 kwesaba umbane njengomuntu		  D.	 kujwayelane lombane

19.	 Kuyini okufihlwa ngomama nxa izulu libaneka?

A.	 yikudla okubomvu					     B.	 zimpahla ezibomvu
C.	 zinkomo ezibomvu					    D.	 yizihlahla ezibomvu

20.	 Kuyini okwenziwa ngubaba ukwenzela ukuthi umbane udede?

A.	 wagebha igodi						     B.	 wagamula isihlahla
C.	 wakhafula						      D.	 wakhafula wageca ngehloka phansi

21.	 Kuyini inyembezi ezehliswa nguMchilo okhwazayo enkondlweni?

A.	 lizulu		  B.	 ngamanzi			  C.	 ngumfula			  D.	 ngumfefezo	

22.	 Kuthiwa inyanga zasebenzisani ukuzama ukumisa umbane?

A.	 imithi							       B.	 uphondo kanye lempande
C.	 amayezi							       D.	 ihloka

23.	 Abanye bazama ukugxumekani ukumisa umbane?

A.	 ucingo olude egumeni				    B.	 uphondo lempande
C.	 izihlahla							       D.	 amatshe

QEDISA NGEBALA ELIQONDILEYO

24.	 Ngikulibha ngebhanti likababamkhulu elasala emanxiweni.

A.	 yinyoka		  B.	 yingxoza			  C.	 ngumchilo		  D.	 lugodo

PHANA IBALA ELIPHIKISA ELIDWETSHWE UMZILA

25.	 Umama lo uqatha kakhulu.

A.	 cakile		  B.	 uzacile			   C.	 uyisidudla		  D.	 unonile

PHANA IBALA ELIFANA LELIDWETSHIWEYO

26.	 Umntwana wakoTshuma uyisigoga.

A.	 uyisiphofu	 B.	 kahambi			   C.	 uyisilima			  D.	 uyaqhula

27.	 Abantwana laba ngamaphahla yikho befanana.				  

A.	 bahle		  B.	 babi				   C.	 bazondile			  D.	 ngamawele

BALA INCWADI ELANDELAYO UPHENDULE IMIBUZO

Nhlangano Secondary School
Box 263
Bulawayo

21 Nhlangula 2026

Mphathikoliji
Mkoba Teachers College
P.O. Box 401
Gweru

Mnumzana Dlamini

Injongo: Indawo yokufundela ububalisi ngomnyaka ka-2027

Ngibhala incwadi le ngikhalaza ngendawo yokufundela ububalisi.
Ngingumuntu wesifazana ongakatshadi oleminyaka engamatshumi amabili lambili yokuzalwa njalo 
ngilikholwa lesiKristwini.

Kwezemfundo ngiphethe isithupha esigcweleyo sika fomu 4 engasithola ngomnyaka ka2024 esikolweni 
seNhlangano Secondary School. Ngavuna zonke izifundo ezingiyisitshiyagalombili engazibhalayo. Nanzi 
ziyalandela:

•	 English B
•	 Mathematics B
•	 Combined Science B
•	 Ndebele A
•	 Geography A
•	 History A
•	 Family and Religious Studies A
•	 Swahili B

Okwalesisikhathi ngisesikolo esibethwe ngaphezulu yikho engicatshise khona ikhanda ngifundisa 
abantwana befomu 1 lo 2 iFamily and Religious Studies lesiNdebele. Umsebenzi wokufundisa 
ngiyawukholisa njalo ubaba loMphathisikolo wethu uyawuncoma kakhulu. Sobathathu siyakunqinekela 
ukuthi ngingaze ngibe ngiyawazi umsebenzi njalo ngilobuciko lobungcitshi obunganani bokufundisa kodwa 
kuyindingeko yomnyango wezemfundo ukuthi ngithole isithupha sawo. Yikho nje ubaba loMphathisikolo 
UNdlovu bengikhuthaza ukuthi ngidinge indawo yokuwufundela umsebenzi lo.

Mina-ke ngikhethe iKoliji lakho ngoba yilo eliseduze lakithi kanti njalo yilo lodwa engibale lapho elikhankase 
khona ukuthi lenza izifundo zokuhlabela lezeSwahili. Ngiyazithanda izifundo lezi. Mina ngifuna ukujula 
kuso isifundo sokuhlabela ngiqedise ngeSwahili.

Nxa kungabe kuyadingeka ukuthi ngizobonana lawe mangqamu ngeziqu zamehlo ngizinikele ukuza 
langasiphi isikhathi. Okwamanje nanso imifanekiso yezithupha zami zokufunda kanye lencwadi evela 
kuMphathisikolo sethu esekela ukudinga kwami indawo.

Sengikhangele ukwamukela impendulo ethokozisayo evela kuwe

Yimi ozithobayo

uSiphethengani Dlomo

IMIBUZO

28.	 Incwadi oyibalileyo ibhalwe ngawuphi umnyaka?

A.	 ngo2026		  B.	 ngo2024			   C.	 ngo1998			   D.	 ngo1980

29.	 Obhalela indawo yokufundela uzethule njengomuntu onjani?

A.	 olungileyo kakhulu					    B.	 olohlupho olunzima
C.	 olamanga lamawala					    D.	 ongakatshadi njalo ophuma endlini yamakholwa

30.	 Ngubani obhalela indawo yokufundela ububalisi encwadini?

A.	 nguMnumzana Dlamini.				   B.	 nguSiphethengani Dlomo.
C.	 nguMphathisikolo Ndlovu.			   D.	 nguNhlangano.

31.	 Kutshoni ukuthi umuntu “wavuna zonke” endabeni?

A.	 Ulikholwa lesikrestwini.				   B.	 Uphethe isithupha esigcweleyo.
C.	 Uyazithanda izifundo lezi.			   D.	 Waphumelela kuzo zonke izifundo ayezibhalile.

32.	 Yisiphi isifundo esabhalwa ngumlobi wencwadi esingasiso sakithi eZimbabwe.

A.	 yisiSwahili	 B.	 yisiNdebele		  C.	 yiGeography		  D.	 yiHistory

33.	 Yiliphi ibala elitsho ukubuka ulutho encwadini oyibalileyo?

A.	 ukuncoma	 B.	 umphathisikolo	 C.	 imifanekiso		  D.	 yizifundo

34.	 Ibala elisencwadini elitshengisa ukuzehlisa lenhlonipho ngelithi ___________.

A.	 ngizobonana	 B.	 ukwamukela		  C.	 impendulo		  D.	 ozithobayo

35.	 Olobayo ukhangelele ukujulisa ukufunda kusiphi isifundo?

A.	 esokuhlabela						    
B.	 eseEnglish
C.	 eseMathematics					   
D.	 eseFamily and Religious Studies

ULIMI

36.	 KHETHA UMUTSHO ELIQONDILEYO
A.	 Isihlahla somsehla imikhuhlane siyelapha ethile. 	
B.	 Isihlahla somhlesa siyelapha imikhuhlane ethile.
C.	 Isihlahla siyelapha somsehla imikhuhlane ethile.	
D.	 Isihlahla ethile imikhuhlane somsehla iyelapha.

37.	 KHETHA IBALA ELIBHALWE KUHLE
A.	 uxhakuxhaku						    
B.	 uxakuxaku		
C.	 ucakucaku						    
D.	 unxakunxaku

KHETHA IBALA ELIQONDILEYO

38.	 Izolo ngibone imbuzi encane.

A.	 ithole		
B.	 izinyane			 
C.	 umdlwane		
D.	 imbuzana

39.	 Inkazana ibala iphepha elincane.

A.	 iphetshwana	
B.	 iphetshana		
C.	 iphephana		
D.	 iphetshwaana

KHETHA IBALA ELIQONDILEYO

40.	 Elinye ibala elithi ithuna ngelithi ___________.

A.	 igodi		
B.	 umlindi			 
C.	 ubhalu			 
D.	 ingcwaba



76

 

 

 

 
ZIMBABWE GRADE SEVEN EXAMINATIONS  

 

 
NDEBELE                                                      7060/2 
PHEPHA 2  
 

  
 

SPECIMEN PAPER

                

Time:  1 hour 45 minutes

 
 

 
IZIQONDISO ZABABHALI BOMHLOLISO   

 
 

1.   

 

 

2 

Nxa ungazwisisi iziqondiso, buza umbhalisi womhloliso ungakaqalisi. 

 
3. 

Sebenzisa usiba oluluhlaza (blue) kumbe olumnyama ekubhaleni izimpendulo zakho. 

 

4. 

Ungavuli iphepha leli ungakatshelwa ukuthi usungalivula.

 

 

5. 
 
6. 

Bhala ibizo lakho, inombolo yendawo ohlolelwa kuyo lenombolo yakho wena ohlolwayo 

ezikhaleni oziphiweyo ephepheni lakho lezimpendulo. 

Bhala izimpendulo zakho ngesiNdebele esiqondileyo. 

Uma usebenzise amaphepha amabili kumbe adlulayo, abophele ndawonye. 

IZELULEKO KWABAHLOLWAYO 
Imiklomelo ephiwa umbuzo munye ngamunye kumbe ingxenye yombuzo itshengisiwe ezibayeni [ ] 

ekucineni kombuzo. 

Umhloliso lo ubhalelwe emaphepheni amane. 
Copyright: Zimbabwe School Examinations Council, Specimen Paper. 

UMHLOLISO

1
NDEBELE	 7060/2

PHEPHA 2		

TIME: �1 HOUR 45 MINUTES

IZIQONDISO ZABABHALI BOMHLOLISO

•	 Bhala izimpendulo zakho ngesiNdebele esiqondileyo.
•	 Sebenzisa usiba oluluhlaza (blue) kumbe olumnyama 

ekubhaleni izimpendulo zakho.

ISIGABA 1 (20) MARKS
Indaba yokuzibumbela

Ababhali bacetshiswa ukuthi basebenzise ihola elilodwa (1 hour) bephendula umbuzo lo.

Khetha isihloko esisodwa kulezi ezilandelayo ubhale ngaso ngamabala angamatshumi ayisitshiyagalombili 
kusiya kwalikhulu lamatshumi amabili (80 – 120). Encwadini, ikheli, isibingelelo kanye lesivaleliso 
akubalelwa kunani lamabala. Kungxoxo njalo amabizo abalingiswa lawo awabalelwa kunani lamabala 
engxoxo.

1.	 (a)	 Bhala indaba ngokudla kwesintu okuthandayo utsho ukuthi kuphekwa njani.		         [20]
	 (b)	� Bhalela umngane wakho incwadi umncoma ngokunqoba akwenze emdlalweni  

wezokugijima lapho anqobe khona ezikolo zakibo. 							              [20]
	 (c)	� Bhala ingxoxo phakathi kwabantwana ababili bexoxa ngomdlalo webhola  

abawukholisayo.														                     [20]
	 (d)	� Bhalela unyoko incwadi ubonga isipho akuthumezela sona ethokozelela ukuphumelela  

kwakho kumhloliso webanga lesikhombisa emfundweni yaphansi.				           [20]
	 (e)	 Bhala inkondlo elesihloko esithi “Uthando”.									               [20]

ISIGABA 2 (10 MARKS)
Indaba yokuzwisisa

Ababhali bacetshiswa ukuthi bacithe imizuzu engamatshumi amane lanhlanu (45) bephendula 
imibuzo ekulesi isigaba.

2.	� Bala indaba elandelayo uphendule imibuzo elandelayo usebenzisa imitsho egcweleyo njalo 
epheleleyo.

	� Nxa ungakholwa uzabona kusasa ngizabuya ngimgadile. Walala khonapho uMvundla okwesikhathi 
eside ebubula.

	 “Pho, sesingathini mzala lelanga selihambile?”

	 OkuNso kwathi, “Ngiteta mfowethu engxenye sizakubangcono phambili…”

	� UMpisi wamteta-ke uMvundla. Bathi bephambili okuMvundla kwathi, mana kengigamule ihlamvu 
lokuphunga impukane. Kwehla kwagamula inkalakatha yoswazi kwebula lenxoza. Inxoza kwathi 
kucela ayilume khona kuzayibamba ukuze kungawi. UMpisi laye ngobuthutha akaze ananzelela 
ukuthi asengamatomu-ke la asewafakiwe. Bathi bethutsha kwabokantombi kwazibona zonke zihlezi 
egumeni. Kwaqala ngokudonsa inxoza. UMpisi waphakamisa ikhanda. Uthe nxa eseliphakamisile, 
kwaluthela uswazi endlebeni. Uthe uthi, “Mvundla kanti sekwenzenjani?” Kwamthela olunye 
kakhulu. Wedlula duze lesibaya esematha. Weqa uMvundla wangena ngekhaya. Intombi zaqakeza 
zikhukhumeza uMvundla owasenguye umkhwenyana lapha ekhaya. UMpisi yena wahle wahamba 
kokuphela.

	 IMIBUZO

	 (a)	 Kutshoni ukuteta endabeni oyibalileyo? 										          [1]
	 (b)	 Uswazi olwaganyulwa nguMvundla lwalungolwani?								        [1]
	 (c)	 UMpisi waphakamiselani ikhanda? 											           [1]
	 (d)	 Kungani uMvuna wacina sengumkhwenyana lapha ekhaya?							      [1]
	 (e)	 Ungamthanda yini umngane onjengoMvundla? Sekela umbono wakho.				    [1]
	 (f)	� Ngawakho amazwi finqa indaba oyibalileyo ibe ngamabala angamatshumi  

amathathu lanhlanu (35) uveza ukuthi uMvundla waqila njani uMpisi. 				    [5]

Impendulo zemibuzo yonke

2.9 Umsebenzi
1.	C
2.	A
3.	B
4.	A
5.	A

6.	A
7.	A
8.	A
9.	B
10.	C

2.10 Umsebenzi
1.	Ixhegu lihamba lomzukulu.
2.	Umntwana lo ukhalelani?
3.	UFanyana udabule ibhulugwe lami.
4.	UThando ubefunda ekhaya.
5.	Buyisela inkomo yakhe.

6.	Uhambe ngemota.
7.	Ugogo uyenelisa ukubala.
8.	Uyise ubuye izolo.
9.	UKhanyile wendela koMzimuni.
10.	Unina uyedolobheni.

3.1 Impendulo
1.	Isaga esitsho ukuthi ilanga lalitshisa kakhulu ngesithi lalitshisa ngitsho lasebukhweni bezinja.
2.	Indaba engiyibalileyo yenzakala esigabeni seLower Gweru.
3.	Amavondo aqanjwe endabeni ngamaxoxo amakhulu ahlala emanzini.
4.	Okungabafana lokungamankazana kwakuthabela ukuthi sekuzakukha amanzi okuthelela esivandeni 

eduze.
5.	Izulu elikhulu lana ngehola letshumi lambili emini.
6.	Inkosi eqanjiweyo eyathatha uNtini nguNkulunkulu, nguThixo, nguMdali, nguSomandla, nguMdali 

wezinsuku, nguMvelingqangi.
7.	Izindlu ezathanyelwa ngamanzi esigabeni zaziyisithupha.
8.	Ibala elithi abantu bazisalela nqunu bengelamizi ngelithi bazisalela beze.
9.	Umutsho otsho ukuthi izakhamizi zeLower Gweru zazimanyene njalo zihlalisane kuhle ngothi, 

“Zakhalelana, zancedisana, zagcina izihlobo zazo…”
10.	(a)   �okuyizinjetshane - ngabantwana abancane abasakhulayo, bangaba leminyaka yokuzalwa 

emithathu kusiya kweyisificamunwe munye.
	(b)   kwasekuzawavukutha egumeni - amamzi ayesezakhiwa eduze ezivandeni ngobunengi bawo.
11.	Ngenxa yalo izulu, kwaba lesililo koNtini, umdala wabhubha ngoba lamthola evela etshwaleni. 

Latshiya UDube lemuli yakhe egcekeni, izindlu zonke sezikhukhulwe ngamanzi. Kwaba lemizi 
emihlanu eyathathwa yiwo amanzi, abantu basala besegcekeni. (30 amabala)

UMHLOLISO

11
1.	D
2.	A
3.	C
4.	C
5.	C
6.	A
7.	C
8.	D
9.	A
10.	C
11.	A
12.	B
13.	B
14.	B
15.	A
16.	D
17.	B
18.	C
19.	A
20.	C
21.	D
22.	B
23.	B
24.	A
25.	C
26.	D
27.	D
28.	A
29.	C
30.	A
31.	D
32.	C
33.	C
34.	B
35.	D
36.	A
37.	B
38.	D
39.	C
40.	A

UMHLOLISO

12
1.	B 
2.	A 
3.	C 
4.	D 
5.	B 
6.	D 
7.	A 
8.	B 
9.	C 
10.	C
11.	A 
12.	B 
13.	D 
14.	A 
15.	A
16.	C 
17.	B 
18.	C 
19.	A
20.	C
21.	A 
22.	D
23.	C 
24.	C 
25.	B 
26.	D 
27.	A 
28.	D 
29.	A 
30.	B 
31.	C 
32.	B 
33.	C 
34.	C 
35.	A 
36.	D 
37.	B 
38.	C 
39.	C 
40.	D

UMHLOLISO

13
1.	A
2.	A
3.	B
4.	A
5.	A
6.	B
7.	A
8.	A
9.	A
10.	B
11.	A
12.	B
13.	B
14.	D
15.	B
16.	D
17.	B
18.	A
19.	A
20.	A
21.	B
22.	C
23.	C
24.	A
25.	B
26.	A
27.	A
28.	C
29.	D
30.	C
31.	B
32.	C
33.	A
34.	C
35.	C
36.	A
37.	A
38.	B
39.	A
40.	A

UMHLOLISO

14
1.	C
2.	A
3.	B
4.	A
5.	A
6.	B
7.	C
8.	B
9.	C
10.	D
11.	B
12.	A
13.	A
14.	A
15.	C
16.	B
17.	C
18.	B
19.	D
20.	A
21.	B
22.	A
23.	A
24.	C
25.	A
26.	B
27.	B
28.	B
29.	D
30.	A
31.	A
32.	C
33.	D
34.	D
35.	B
36.	A
37.	D
38.	B
39.	A
40.	A

UMHLOLISO

15
1.	A
2.	B
3.	A
4.	B
5.	A
6.	A
7.	A
8.	B
9.	A
10.	C
11.	C
12.	A
13.	B
14.	D
15.	B
16.	A
17.	B
18.	A
19.	A
20.	B
21.	A
22.	B
23.	B
24.	D
25.	B
26.	A
27.	A
28.	D
29.	C
30.	B
31.	A
32.	A
33.	C
34.	D
35.	B
36.	A
37.	C
38.	C
39.	C
40.	C

UMHLOLISO

9
1.	B
2.	A
3.	C
4.	D
5.	B
6.	A
7.	C
8.	C
9.	B
10.	C
11.	A
12.	C
13.	B
14.	D
15.	B
16.	A
17.	D
18.	A
19.	C
20.	C
21.	A
22.	C
23.	B
24.	D
25.	A
26.	D
27.	C
28.	C
29.	D
30.	A
31.	C
32.	C
33.	A
34.	B
35.	D
36.	A
37.	A
38.	C
39.	A
40.	B

UMHLOLISO

10
1.	A
2.	C
3.	B
4.	C
5.	B
6.	D
7.	A
8.	B
9.	C
10.	C
11.	A
12.	D
13.	C 
14.	A
15.	C
16.	B
17.	D
18.	A
19.	D
20.	B
21.	A
22.	B
23.	B
24.	B
25.	C
26.	A
27.	B
28.	A
29.	D
30.	A
31.	C
32.	C
33.	C
34.	B
35.	C
36.	C
37.	A
38.	A
39.	A
40.	B

Impendulo zomhloliso 
wephepha lesibili

Umhloliso 1

Indaba yokuzwisisa lesifinqo

Isigaba 2 
(a)	Endabeni engiyibalileyo ibala elithi ukuteta litsho ukubeletha eqolo.
(b)	�Uswazi olwaganyulwa nguMvundla yena wathi ngolokuphungisa impukane kodwa 

walusebenzisa ukutshaya uMpisi sefike emankazaneni kaMpisi.
(c)	�UMpisi waphakamisa ikhanda ngoba wayedonswe nguMvundla ngenxoza uMvundla owayethe 

kayifake emlonyeni.
(d)	�UMvundla wacina esengumkhwenyana lapha ekhaya ngemva kokuba wayetshengise 

ukuhlakanipha ngokugada uMpisi lokumtshaya phambi kwamankazana akhe.
(e)	�Angimthandi umuntu onjengoMvundla ohlala eqila abanye empilweni loba ngiyamthanda 

ngoba uhlakaniphile ukwedlula inyamazana ezinengi yikho ehlala eziqila.

Isifinqo
(f)	�UMvundla wazenza ogulayo uMpisi wambeletha besiya emankazaneni, kanti uyamqila. 

Besendleleni umvundla wagamula uswazi ethi ngolokuphungisa impukane. Wagamula lenxoza 
yokuthi uMpisi ayihlafune. UMvundla wamdonsa ikhanda ngenxoza wamtshaya phambi 
kwamankazana. Amankazana abona ubuthutha bukaMpisi amala akhomba uMvundla. (35 
amabala)

Umhloliso 2

Indaba yokuzwisisa lesifinqo

Isigaba 2
(a)	�Unobhutshuzwayo wokuqaga ngumdlalo ovame ukudlalwa ngamankazana owebhola lezandla 

lapho ajikelana khona agame abesehlohla emagedini ensimbi aphezulu ayindingilizi.
(b)	Owadonsa uNomaculo bedlala unobhutshuzwayo wokuqaga nguThandeka.
(c)	Iqembu linye ngalinye lalilabadlali abahlanu emdlalweni lo.
(d)	Elinye ibala elitsho ukunqunula umuntu yikumkhulula izigqoko zonke asale engasagqokanga.
(e)	�Ukuxaka umuntu yikumvula umlomo ongesenelisi ukuwuvula umdlisa ukudla loba umnathisa 

amanzi.

